
«ՏԱՐԱԾՔՆԵՐ ՀԵՏ ՎԵՐՑՆԵԼՈՒ ԵՎ ԱՄՐԱՑՆԵԼՈՒ, ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2021 ԹՎԱԿԱՆԻ ԱՊՐԻԼԻ 15-Ի ԹԻՎ 542-Ա ԵՎ ՀՈԿՏԵՄԲԵՐԻ 7-Ի 1651-Ա ՈՐՈՇՈՒՄՆԵՐՈՒՄ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ  ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1.ՀՀ ֆինանսների նախարարություն
	13.06.2022թ.

	
	N 01/8-2/10670-2022

	      ՀՀ ֆինանսների նախարարությունը քննարկել է Ձեր 31.05.2022թ. N ԳՍ//13738-2022 գրությամբ ներկայացված՝ «Տարածքներ հետ վերցնելու և ամրացնելու, Հայաստանի Հանրապետության կառավարության 2021 թվականի ապրիլի 15-ի թիվ 542-Ա և հոկտեմբերի 7-ի 1651-Ա որոշումներում փոփոխություններ կատարելու մասին» ՀՀ կառավարության որոշման նախագիծը և հայտնում է, որ առաջարկություններ չունի: 
	Ընդունվել է ի գիտություն: 


	2. ՀՀ քննչական կոմիտե
	16.06.2022թ.

	
	N 01/22/55261-2022

	Հայաստանի Հանրապետության քննչական կոմիտեում քննարկվել է «Տարածքներ հետ վերցնելու և ամրացնելու, Հայաստանի Հանրապետության կառավարության 2021 թվականի ապրիլի 15-ի թիվ 542-Ա և հոկտեմբերի 7-ի 1651-Ա որոշումներում փոփոխություններ կատարելու մասին» ՀՀ կառավարության որոշման նախագիծը.
Կարծիք
«Տարածքներ հետ վերցնելու և ամրացնելու, Հայաստանի Հանրապետության կառավարության 2021 թվականի ապրիլի 15-ի թիվ 542-Ա և հոկտեմբերի 7-ի 1651-Ա որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի (այսուհետ՝ Նախագիծ) վերաբերյալ առկա են հետևյալ նկատառումները.
1.Նախագծին կից ներկայացված հիմնավորման մեջ նշված է. « (…) առաջարկվում է ՀՀ Սյունիքի մարզ, քաղաք Սիսիան, Սիսական փողոց 23ա հասցեում գտնվող վարչական շենքի 1-ին հարկի 23.86 քառակուսի մետր և 42.27 քառակուսի մետր մակերեսներով տարածքները հետ վերցնել համապատասխանաբար ՀՀ սննդամթերքի անվտանգության տեսչական մարմնից ու ՀՀ վիճակագրական կոմիտեից և ամրացնել ՀՀ քննչական կոմիտեին, (...)»
Մինչդեռ, Նախագծի 1-ին կետում նշված է միայն 23.86 քառակուսի մետր մակերեսով տարածքի մասին և բացակայում է 42.27 քառակուսի մետր մակերեսով տարածքի վերաբերյալ համապատասխան ձևակերպումը:
Ուստի վերը նշված բացը լրացնելու նպատակով, առաջարկվում է Նախագծի 1-ին կետում կատարել համապատասխան լրացում:
2. Նախագծի 3-րդ կետով առաջարկվում է Հայաստանի Հանրապետության կառավարության 2021 թվականի հոկտեմբերի 7-ի «Տարածք հետ վերցնելու և ամրացնելու մասին» թիվ 1651-Ա որոշման 1-ին կետում նշված «1-ին հարկից 4143280.72 դրամ սկզբնական արժեքով, 144.52 քառ. մետր մակերեսով տարածքը» բառերն ու թվերը փոխարինել «1-ին հարկից 5355130,13 ՀՀ դրամ սկզբնական արժեքով 186.79 քառ. մետր մակերեսով տարածքը» բառերով ու թվերով:
Միաժամանակ, Նախագծի 3-րդ կետում նշված «186.79» թիվն անհրաժեշտ է փոխարինել «210.65» թվով, քանի որ Նախագծում նշված տարածքների 23.86, 144.52 և հիմնավորման մեջ նշված 42.27 քառակուսի մետր մակերեսների հանրագումարը կազմում է, ոչ թե 186.79 այլ՝ 210.65 (23.86+42.27+144.52=210.65):
	Չի ընդունվել:
Հաշվի առնելով, որ համաձայն ՀՀ կառավարության 2021 թվականի հոկտեմբերի 7-ի թիվ 1651-Ա որոշման՝ 144.52 քառ. մետր մակերեսով տարածքը հետ է վերցվել ՀՀ վիճակագրական կոմիտեից, Նախագծով Որոշման մեջ փոփոխություն է կատարվում միայն ՀՀ վիճակագրական կոմիտեից հետ վերցվող 42.27 ք.մ մակերեսով տարածքի մասով, իսկ 23.86 ք.մ մակերեսով տարածքը Նախագծում առանձին կետով է նախատեսված, քանի որ այն հետ է վերցվում այլ պետական մարմնից՝ ՀՀ սննդամթերքի անվտանգության տեսչական մարմնից, հետևաբար Նախագծում փոփոխություններ կամ լրացումներ կատարելու անհրաժեշտությունը բացակայում է:

	3. ՀՀ վիճակագրական կոմիտե
	09.06.2022թ.

	
	N Ե/792-22

	Ի պատասխան ՀՀ տարածքային կառավարման և ենթակառուցվածքների նախարարության 2022 թվականի հունիսի 1-ի թիվ ԳՍ//13738-2022 գրության՝ սույնով տեղեկացվում է հետևյալը.
1. «Տարածքներ հետ վերցնելու և ամրացնելու, Հայաստանի Հանրապետության կառավարության 2021 թվականի ապրիլի 15-ի թիվ 542-Ա և հոկտեմբերի 7-ի 1651-Ա որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծով (այսուհետ՝ Նախագիծ) նախատեսվում է տարածքներ հետ վերցնել որոշ պետական մարմիններից և ամրացնել այլ պետական մարմիններին: Միաժամանակ նախատեսվում է կատարել փոփոխություններ ՀՀ կառավարության 2021 թվականի ապրիլի 15-ի «Տարածք հետ վերցնելու և ամրացնելու մասին» N 542-Ա և 2021 թվականի հոկտեմբերի 7-ի «Տարածք հետ վերցնելու և ամրացնելու մասին» N 1651-Ա որոշումներում, որոնք սակայն ուժի մեջ են մտել դեռևս 2021 թվականի ապրիլ և հոկտեմբեր ամիսներին և արդեն կատարվել են (հիշյալ որոշումների 2-րդ կետով ՀՀ վիճակագրական կոմիտեի նախագահին հանձնարարվել էր այդ որոշումներն ուժի մեջ մտնելուց հետո երկամսյա ժամկետում համապատասխան պետական մարմինների ղեկավարների հետ համատեղ իրականացնել որոշումների մեջ նշված տարածքների հանձնման-ընդունման աշխատանքները, ինչն էլ սահմանված ժամկետներում իրականացվել է): Այս առումով անհրաժեշտ է նկատի ունենալ «Նորմատիվ իրավական ակտերի մասին» օրենքի 37-րդ հոդվածի 2-րդ մասի դրույթները, համաձայն որոնց՝ ժամկետային, գործողության կատարմամբ կամ փաստի առաջացմամբ սահմանափակված նորմատիվ իրավական ակտի համար նախատեսված ժամկետը լրանալու, գործողության կատարմամբ կամ փաստի առաջացմամբ նորմատիվ իրավական ակտը համարվում է ուժը կորցրած: Նման դեպքերում նորմատիվ իրավական ակտն ուժը կորցրած ճանաչելու վերաբերյալ առանձին նորմատիվ իրավական ակտ չի ընդունվում: Քանի որ ՀՀ կառավարության 2021 թվականի ապրիլի 15-ի N 542-Ա և 2021 թվականի հոկտեմբերի 7-ի N 1651-Ա որոշումները սահմանափակված են եղել որոշակի գործողությունների կատարմամբ, որոնք սահմանված ժամկետում իրականացվել են, հետևաբար այդ իրավական ակտերում փոփոխություններ կատարելը չի բխում «Նորմատիվ իրավական ակտերի մասին» օրենքի պահանջներից:
Ելնելով վերոգրյալից՝ առաջարկվում է խնդրո առարկա վարչական շենքի՝
1) 1-ին հարկի 23.86 քմ մակերեսով տարածքը ՀՀ սննդամթերքի անվտանգության տեսչական մարմնից հետ վերցնելու և ՀՀ քննչական կոմիտեին ամրացնելու,
2) 2-րդ հարկի 465302 ՀՀ դրամ սկզբնական արժեքով 16.23 քառակուսի մետր մակերեսով տարածքը ՀՀ վիճակագրական կոմիտեից հետ վերցնելու և ՀՀ սննդամթերքի անվտանգության տեսչական մարմնին ամրացնելու,
3) 1-ին հարկից 1211849 ՀՀ դրամ սկզբնական արժեքով 42.27 քառակուսի մետր մակերեսով տարածքը ՀՀ վիճակագրական կոմիտեից հետ վերցնելու և ՀՀ քննչական կոմիտեին ամրացնելու հետ կապված հարաբերությունները կարգավորել միայն ներկայացված Նախագծի շրջանակներում՝ առանց ՀՀ կառավարության 2021 թվականի ապրիլի 15-ի N 542-Ա և 2021 թվականի հոկտեմբերի 7-ի N 1651-Ա որոշումներում որևէ փոփոխություններ կատարելու:
2. Նախագծի 3-րդ կետում «5355130.13 դրամ սկզբնական արժեքով» բառերն անհրաժեշտ է խմբագրել, քանի որ նշված  վարչական շենքի 1-ին հարկից 186.79 քառ. մետր մակերեսով տարածքի սկզբնական արժեքը կազմում է 5355129.72 դրամ: 
	Ընդունվել է ի գիտություն:
1. ՀՀ կառավարության 2021 թվականի ապրիլի 15-ի N 542-Ա և 2021 թվականի հոկտեմբերի 7-ի N 1651-Ա որոշումներում Նախագծով նախատեսված փոփոխությունները բխում են  «Նորմատիվ իրավական ակտերի մասին» Հայաստանի Հանրապետության օրենքի 33-րդ ու 34-րդ հոդվածներից:
2. Նախագծում կատարվել է ուղղում:

	4. ՀՀ կադաստրի կոմիտե
	09.06.2022թ.

	
	N ՍԹ/5968-2022

	Ի պատասխան ՀՀ տարածքային կառավարման և ենթակառուցվածքների նախարարի 2022 թվականի հունիսի 1-ի N ԳՍ//13738-2022 գրության՝ հայտնում ենք, որ «Տարածքներ հետ վերցնելու և ամրացնելու, Հայաստանի Հանրապետության կառավարության 2021 թվականի ապրիլի 15-ի թիվ 542-Ա և հոկտեմբերի 7-ի 1651-Ա որոշումներում փոփոխություններ կատարելու մասին» ՀՀ կառավարության որոշման նախագծի վերաբերյալ դիտողություններ և առաջարկություններ չունենք:
	Ընդունվել է ի գիտություն:


	5. ՀՀ սննդամթերքի անվտանգության տեսչական մարմին
	07.06.2022թ.

	
	N 01/06.1/2/5939-2022

	      Հայտնում ենք, որ «Տարածքներ հետ վերցնելու և ամրացնելու, Հայաստանի Հանրապետության կառավարության 2021 թվականի ապրիլի 15-ի N 542-Ա և հոկտեմբերի 7-ի N 1651-Ա որոշումներում փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ չկան:
	[bookmark: _GoBack]Ընդունվել է ի գիտություն:






